
(SJmeri unb Mqü
«Hee Rägel! Ränn doch nid wie

gschtoche an Lüüte verbii! Wo brännts?»
«Niene, Chueri, aber ich mues no

d Wienacht organisiere.»
«Was muesch? Organisiere? D

Wienacht mues me doch nid organisiere,
die soll me füre.»

«Jee, bisch du no en altmodische
Kärli, Chueri! Du lisisch goppel s Blettli
nümme rächt, sit dafj d mich derhinder
ghetzt häsch. Da, Iis emal das: .Orga¬
nisieren Sie Ihre Weihnachten
rechtzeitig! Nichts ist peinlicher, als wenn
im letzten Moment ein Geschenk fehlt.
Organisieren Sie darum das Schenken.
Kaufen Sie quasi auf Vorrat" ein Hun-
derterkistli Zigarren für einen Herrn,
den Sie möglicherweise vergessen
haben, sowie eine Geschenkpackung
Pralinés (von unserer Supérieur-Qualitât zu
Fr. 14.95 das Kilo), die sowohl von
Damen wie von Kindern freudig akzeptiert

werden dürfte.' Gäll he, so macht
me das hütigstags!»

«Rägel, du söttisch Babe heifje. Das
isch doch blofj e Reklame, das cha me
doch eso mache oder au nid, ganz wie
me wott.»

«Du als Junggsell häsch guet rede.
Wenn d verhürafet wärisch, so würd
der s Lache scho vergaa. Lueg da: ,Der
rücksichtsvolle Ehegatte erfreut seine
Gemahlin mit einem Giant 172 Cabriolet,

dem idealen Stadtwagen, der das
Einkaufen in der Stadt zur Freude werden

läfjt dank seiner Wendigkeit und
den eleganten Modefarben seiner
Karosserie.'»

«Bhüetis, das wär nüüt für mich.»
«Drum wärisch du eben au kein

rücksichtsvolle Ehemaa worde; besser isch
drum, du seigisch gar ekeine, rücksichts¬

los! häts meini scho mee als gnueg. Da,
Iis witer: ,Hat Ihre Gattin schon einen
Pelzmantel? Selbstverständlich! Aber
ist sie damit auch vollkommen zufrieden?

Sehen Sie bitte unverbindlich
unsere neueingetroffene Kollektion an und
fragen Sie dann Ihre Gemahlin, ob ...'»

«Schtell ab, Rägel. Erschtens gang
ich nid i d Schtadt go Schaufänschter
aluege, zweitens han ich keis Gält für
en neue Pelzmantel, drittens müefjt mini
Frau zfride si mit däm, wo si scho hätt,
und viertens hani überhaupt kei Frau.»

«Jetzf redsch grad wie nen Rächts-
awalt vor Gricht, Chueri. Häsch aber
würkli Glück, dafj d keini häsch, suscht
haitisch amänd au Chind. Dänn gieng
d Organisafion nämli no witer. Lueg,
da schtaats: ,Auch Ihr Kind hat ein
Anrecht auf bildendes Spielzeug! Unsere
Wunderente Quack" I, II oder III
erfüllt die geheimen Wünsche Ihres Lieblings.

Sie watschelf possierlich vor- und
rückwärts, öffnet den Schnabel zum
Körnerpicken, bewegt den Schwanz
und ...'»

«Und legt Eier, gäll! Schternefeufil
Das isch doch verruckt! Eus hät der
Vatter us Schiitli Chueli gschnitzt und
Schööfli und Geifje. Us Schindle häm-
mir sälber en Schtall derzue zimmeret
und händ dermit e Meinig gha wie
Grofjpuure. Meinsch, en Goof heb a

sonere Ente au so ne Freud, won er
nüüt cha mache dermif als am Schlüssen

trülle und zueluege, wie sie watschlet?»

«Wie gseit, du bisch halt no en
Altmodische, Chueri. Zu diner Zyt hät me
halt d Wienacht no nid organisiert.»

«Nei, aber gfiiret hät me si dozmal
no, g f i i r e f »

